
				এই পাতাটির মুদ্রণ সংশোধন করা প্রয়োজন। 
জ্যৈষ্ঠ, ১৩১৯ । পরিষদের প্রতি নিবেদন । s
স্তুপসান্নিধ্যে খনন দ্বারা যত প্রাচীন কীর্ত্তির আবিষ্কার হইয়াছে, যথায় তথায় সেরূপ বিশিষ্ট কীর্ত্তিচিহ্নাবলী পাওয়া না। যাইতেও পারে, কিন্তু তবুও পল্লীর পার্থে ইষ্টকস্তােপ, জঙ্গলে প্রাচীরের পরিচয়, পুষ্করিণী বা সমাধি খননকালে প্রাপ্ত দেবমূর্ত্তি, বঙ্গের কোণে রাজমহলের পাহাড়ের প্রস্তরসমূহ যে একেবারেই উপেক্ষিত হইবার তাহা বিশ্বাস করিতে পারি না ।
দৃষ্টান্তস্থলে দুই একটি প্রকৃত ঐতিহাসিক সংবাদ দিবার জন্য এই নিবেদিন উপস্থিত করিলাম। আমি কয়েক বৎসরাবধি যশোহর-খুলনার ইতিহাস সম্বন্ধীয় উপকরণ সংগ্রহ করিতেছি। গৃহে বসিয়া সরকারী বিবরণীর ভাষান্তরিত ভাবসংগ্রহ করা অপেক্ষা আমি নানা স্থানে ঘূরিয়া স্বয়ং দ্রষ্টব্য পদার্থ ও কীর্ত্তিলেখা পর্য্যবেক্ষণ করা অধিকতর কর্ত্তব্য মনে করিয়াছি। আমাদের এই দুইটি জিলা সুন্দর মন্দির, বিরাট হার্য্য, বা অপরাপর অসাধারণ স্থাপত্য-সম্পদের অধিকারী বলিয়া স্পৰ্দ্ধা করিতে পারে না বটে, কিন্তু অপর পক্ষে যশোহর-খুলনা নানাভাবে উভয়ে অচ্ছেদ্য বন্ধনে সম্বন্ধ হইয়া বঙ্গের কেন্দ্রস্থলে এমন কয়েকটি ঐতিহাসিক ঘটনার ক্রীড়া ভূমি হইয়াছিল যে, বঙ্গের অস্তিত্বের সঙ্গে এই দুইটি স্থানের প্রতিপত্তি অপ্রতিহত রহিবে। এই সেই স্থান যথায় পাঠান-সেনানী খাঁ জাহানালির বিশাল দরবার গৃহ, অসংখ্য মসজিদ, সমাধিগৃহ ও সুবিস্তীর্ণ জলাশয়সমূহ এখনও বিলুপ্ত হয় নাই ; এই সেই স্থান যথায় প্রতাপাদিত্যের বিজয়দুন্দুভিতে ক্ষীণ দেহে অমিত বল ও অজানিত স্থানে মহাবীরের উদ্ভব সম্ভবপর হইয়াছিল, যথায় সমগ্র দেশে ধর্ম্মরক্ষার উদ্দেশ্যে মন্দির, স্তম্ভ বা চৈত্য অপেক্ষা স্বাধীনতা-রক্ষার উদ্দেশ্যে যোজনাবিস্তৃত পরিখাবেষ্টিত দুৰ্গ-প্রাচীরের অধিকতর প্রয়োজন হইয়াছিল এবং যথায় এখনও জনপদের ভিতরে বা সুন্দরী-বনের জঙ্গলে সে সকল কীর্ত্তিরেখা, ভগ্নদুর্গ এবং লৌহ বা প্রস্তরময় গোলা প্রভৃতি দুপ্রাপ্য হয় নাই। এই সেই দেশ যথায় রাজা সীতারাম সৈন্যগণকে খনকে পরিবত্তিত করিয়া জনগণের জলকষ্ট দেশান্তরিত করিয়াছিলেন এবং যথায় এখনও অসংখ্য মন্দির ও দেবমূর্ত্তি সত্যসত্যই তাহার প্রকৃত ধর্ম্মপ্রাণতার সাক্ষ্য দিতেছে। DDBBD BDD BB BBu DDBD DBBDD DS DD Di i iBB DDD কৃষ্ণচন্দ্রের সম্পর্শে সুপবিত্র হইয়াছে। প্রতাপ ও সীতারামের রণক্রীড়া ক্ষেত্রে কিছু না থাকিলেও গৌরবচিহ্ন মুছিয়া যায় নাই।
কীর্ত্তিচিহ্ন এখনও আছে, যথেষ্ট আছে। প্রস্তরবিহীন প্রদেশে ইষ্টক সাৱ

